
OLJUPRÍSIR

Mortan Østerø

17. juni almannakunngjørdi 
Kappingareftirlitið frágreið­
ing um sølu av brennievnum 
í Føroyum. Niðurstøðan hjá 
Kappingareftirlitinum var, 
at føroyski oljumarknaður­
in greitt hevur økt um 
bruttovinningin seinnu 
árini – serliga, um samanbor­
ið verður við tíðarskeiði 
áðrenn oljufeløgini vórðu 
seld 2007-08. Síðani hava 
føroysku oljufeløgini lagt 
frágreiðingina undir at bera 
brá av vánaligum vísind­
aligum háttalagi, ið nýtir 
ósambærlig dømi. Kapping­
areftirlitið hevur síðani víst 
á aðrar príssamanberingar, 
millum annað við Ytru 
Hebridur og Isle of Man. 
Stjórin á Magn tulkar nýggju 
samanberingarnar sum lið í 
spunasmiði og PR herferð 
móti oljufeløgunum.

- Als ikki. Okkara fremsta 
uppgáva er at upplýsa, og 

eg kann vissa um, at vit 
koyra onga herferð móti 
nøkrum. Men, tá ið olju­
feløgini gera sítt fyri at und­
irgrava trúvirði hjá Kapp­
ingareftirlitinum, hava vit 
sjálvandi tørv á at supplera 
kanningini, sigur Terje Sig­
urðsson, deildarleiðari á 
Kappingareftirlitinum og 
ábyrgdarhavari av frágreið­

ingini.
- Vit hava gjørt eina kann­

ing, og nú supplera vit. Er 
tað veruligani so illa statt 
sum stjórin á Magn vil vera 
við – at vit ikki skuldu havt 
hildið góðan fyrisitingarsið 
– vil eg heita á hann um at 
venda sær til Løgtingsins 
umboðsmann við eini kæru. 
Vit ynskja í hvussu er ikki, at 

hava slíkar ákærur hangandi 
í fjølmiðlunum, sigur Terje 
Sigurðsson.

Rakar botnlinjuna
Samanberingarnar, sum 
Kappingareftirlitið hevur 
gjørt við Ytru Hebridurnar 
og Isle of Man, vístu, at Før­
oyar høvdu betri og bíligari 
fortreytir fyri keyp og sølu 
av olju. Hóast tað, kostar tað 
føroyingum meira at keypa 
sær ein litur av diesel ella 

olju, enn tað kostar bretsku 
oyggjabúgvunum. At hesar 
samanberingarnar skuldu 
verið serliga valdar út, fyri at 
røkka ávísum niðurstøðum, 
er Terje ikki samdur í.

- Tað er altíð ein avbjóðing 
at samanbera, men tá ið 
vit velja ávís øki, lond ella 
feløg út er tað tí, at vit 
meta tað vera viðkomandi 
í samanberingini. Vit eru 
almennur myndugleiki og 
gera kanningar í tráð við 
lógina, sigur hann.

- Viðmerkingar frá olju­
feløgunum eru sjálvandi 
vælkomnar, um enn onkrar 
av atfinningunum eru órím­
iligar. At frágreiðingin og 
hennara niðurstøður ikki 
hóva oljufeløgunum, festir 
sjálvandi í viðmerkingar frá 
teimum, sigur deildarleiðarin 
á Kappingareftirlitinum, og 
leggur afturat:

- Sum kappingarmyndug­
leiki, hava vit eisini áseting­
ar í kappingarlógini, ið ikki 

bara ganga aftureftir, men 
eisini fevna um framskygd 
og samfelagsgagnlig tilmæli. 
Til dømis at loyva einum 
aktøri afturat á føroyska 
oljumarknaðin. Konsekvens­
urin av okkara hugsan kann 
sostatt raka botnlinjuna 
hjá oljufeløgunum. Men vit 
hava hvør okkara leiklut 
í hesum samanhanginum 
– teir skulu verja síni 
áhugamál, meðan vit eftir 
besta førimuni skulu taka 
okkum av kappingareftirliti 
í samfelagnum. Teir skulu 
tryggja sær best hugs­
andi rakstrarúrslitini, vit 
skulu hyggja at marknað­
artreytinum. Tá kemst ikki 
uttan um, at vit kunnu hava 
ymiskar fatanir, sigur Terje.

Vinningsbýti kann 
vera ábending
At vinningsbýti hjá oljufel­
øgunum hevur verið ser­
stakliga stórt í 2015, sam­
anborið við onnur ár, kann 

MINNIR UM  EINA HERFERÐ

Vísir ákærum aftur
Terje Sigurðsson, ábyrgdarhavari av nýliga almannakunngjørdu frágreiðingini um oljumarknaðin í 
Føroyum harmast um, at oljufeløgini royna at máa trúvirði undan Kappingareftirlitinum. Somuleiðis 
vísir hann ákærum aftur, um, at frágreiðingin skuldi verið ein herferð móti oljufeløgunum

Terje Sigurðsson, er 
ábyrgdarhavari av 
seinastu frágreiðingini hjá 
Kappingareftirlitinum


